
JOURNAL OF NEW CENTURY INNOVATIONS 
 

 https://modernedu-dv.com/index.php/newjournal                                    Volume–62_Issue-3_October-2024 
74 

UO’T 528.46.004:043 

DAVLAT YER KADASTRI AXBOROT TIZIMINI SHAKLLANTIRISHDA 

KREATIV YONDASHUVLARNI ILMIY-USLUBIY YECHIMLARI 

 

Sattorov Shahzod Yarashovich 

TIQXMMI MTU Buxoro tabiiy resurslarni boshqarish instituti  

Yer resurslaridan foydalanish va davlat kadastrlari kafedrasi dotsent v.b. 

E-mail: shsattorov1993@mail.ru  

Ochilov Askar Boymurodovich 

Yer resurslaridan foydalanish va davlat kadastrlari kafedrasi tadqiqotchisi 

Jo‘raqulov Fazliddin Faxriddinovich 

Geodeziya va geoinformatika ta’lim yo’nalishi talabasi. 

Teshayev Hasan Murtazoyevich 

Geodeziya va geoinformatika ta’lim yo’nalishi talabasi. 

 

Annotatsiya: Bugungi kunda Respublikamizda yer munosabatlarini bozor 

sharoitiga moslash, yer mulkini davlat tasarrufidan chiqarish va modernizatsiyalash 

bo‘yicha ma’lum tadbirlarni amalga oshirib kelinmoqda. Iqtisodiyot tarmoqlarining 

tarkibiy o‘zgartirishlari, o‘z navbatida yer islohotlari o‘tkazishni zaruriyatga 

aylantirmoqda. 

Kalit so‘zlar:  Yer uchastkasi, ko‘chmas mulk, bino inshoot, raqamlashtirish, 

integratsion tizimlar, yer munosabatlari, Ko‘chmas mulk ma’lumotlar bazasi, elektron 

dastur. 

 

Olib borilgan monografik tadqiqotlar obyekti sifatda Toshkent viloyati Toshkent 

tumani massiv (hudud)larida jami 16471 gektar yer maydonini qamrab olgan. 

Shundan: 5436,5 gektari sug‘oriladigan yer maydoni, 9,7 gektari shartli sug‘oriladigan 

(xolati yomon) yer maydoni, 13,8 gektar lalmi yer maydoni, 1147,3 gektari bog‘zorlar 

shu jumladan, 0,20 gektari shartli sug‘oriladigan bog‘zorlar yer maydonlari, 649,9 

gektari tokzorlar, 270,4 gektari issiqxona yer maydonlari, 23,2 gektari mevali 

ko‘chatzor yer maydoni, 1,4 gektari tutzorlar, 19,3 gektari terakzorlar, 91,2 gektari 

yaylov yer maydonlari, 4321,7 gektari tomorqa yer maydonlari, 131,3 gektari dala 

hovlilar (bog‘dorchilik va uzumchilik shirkatlari) yer maydoni, 31,6 gektari 

o‘rmonzorlar shu jumladan, 25,8 gektari ixota daraxtzorlar yer maydoni, 975,6 gektar 

suv osti yerlari shundan, 0,20 gektari daryo va soyliklar, 6,0 gektari ko‘llar, 22,8 

gektari suv omborlari va suv havzalari, 946,6 gektari kanallar, kollektorlar va zovurlar 

yer maydonlari, 362,5 gektari yo‘l osti yerlari (avtomobil, dala, temir yo‘llar), 1455,0 

gektari qurilish osti (qurilishlar ko‘chalar, saroy va maydonlar) yerlari, 733,0 gektari 

qishloq xo‘jaligida foydalanilmaydigan boshqa yer maydonlaridan iborat ekanligi 

aniqlangan. 

“O‘zdavyerloyiha” ilmiy loyiha instituti tomonidan o‘tkazilgan xatlov natijasida 

Toshkent tumani massiv (hudud)laridagi o‘zga yerdan foydalanuvchilar jami maydon 

1977,3 gektarni tashkil etishi aniqlangan,shundan: 167,6 gektar sug‘oriladigan yer 

maydoni, 21,0 gektar bog‘zorlar, 0,40 gektar tokzorlar, 21,9 gektari issiqxona yer 

maydoni, 0,10 gektar tutzorlar, 1,4 gektari terakzor yer maydoni, 45,3 gektar yaylov 

yer maydonlar, 160,2 gektar tomorqa yer maydonlari shu jumladan: 131,3 gektar dala

 hovli yer maydoni, 4,9 gektari o‘rmonzorlar shu jumladan: 1,0 gektari ixota 

daraxtzorlar, 188,2 gektari suv osti yerlar, shu jumladan: 3,1 gektari ko‘llar, 0,70 

gektari suv omborlari va suv havzalari, 184,4 gektari kanallar, kollektorlar va zovurlar 

yer maydonlari, 133,1 gektari yo‘l osti yerlar (avtomobil, dala, temir yo‘llar), 748,9 

gektari qurilish osti yerlar (qurilishlar ko‘chalar, saroy va maydonlar), 484,3 gektar 

qishloq xo‘jaligida foydalanilmaydigan boshqa yer maydonlaridan iborat ekanligi 

aniqlangan. 

Massiv hududida jami 1599,0 gektar shundan: 861,7 shu jumladan: (4,7 shartli 

sug‘oriladigan yer maydoni), 49,4 gektar bog‘zorlar shu jumladan: 0,20 shartli 

sug‘oriladigan bog‘zorlar yer maydoni, 14,8 gektar tokzorlar, 7,7 gektar issiqxona yer 

maydoni, 5,3 terakzorlar yer maydoni. 356,9 gektar tomorqa yer maydonlari (shu 

jumladan: 0,8 gektari dala hovlilar yer maydonlari), 1,8 gektar ixota daraxtzorlar, 116,8 

gektari suv osti yerlar shu jumladan: (1,4 gektari ko‘llar, 9,4 gektari suv omborlari va 

suv havzalari 106,0  gektari  kollektorlar va zovurlar yer maydonlari), 30,0 gektari yo‘l 

osti yerlar (avtomobil, dala, temir yo‘llar), 91,2 gektari qurilish osti yerlar (qurilishlar 

ko‘chalar, saroy va maydonlar), 63,5 gektar qishloq xo‘jaligida foydalanilmaydigan 

boshqa yer maydonlaridan iborat ekanligi xatlov natijasida aniqlangan. 

Massiv  hududida  o‘zga yerdan foydalanuvchilar jami: 128,6 gektar yer maydoni 

shundan: 2,1 gektar sug‘oriladigan yer maydoni, 1,9 gektari bog‘zorlar, 1,0 gektar 

issiqxona yer maydoni, 0,30 gektari terakzorlar, 0,8 gektari dala hovlilar (BUSh) yer 

maydonlari, 18,9 gektari suv osti yerlar (1,4 gektari ko’llar, 17,5 gektari kollektorlar 

va zovurlar yer maydonlari), 5,5 gektari yo‘l osti yerlar (avtomobil, dala, temir yo‘llar), 

52,9 gektari qurilish osti yerlar (qurilishlar ko‘chalar, saroy va maydonlar), 45,3 gektar 

qishloq xo‘jaligida foydalanilmaydigan boshqa yer maydonlaridan iborat ekanligi 

hatlov natijasida aniqlangan. Massiv (hudud)dagi barcha yerdan foydalanuvchilarning 

yer turlari va maydonlarini xatlovdan o‘tkazish natijasida 48 ta fermer xo‘jaliklari va 

15 ta boshqa qishloq xo‘jaligi korxonalari jami 63 ta yerdan foydalanuvchilar 

mavjudligi aniqlangan. 

Fermer xo‘jaligining yer maydonida tadqiqot ishlarimizni olib bordik. Uning 

umumiy maydoni 43,71 gektarni tashkil etadi shundan 2,08 ga haydalma yer, 37,01 ga 

bog‘lar va boshqalar kiradi.Quyidagi rasmda fermer xo‘jaligi uchun (1-uchastka) 

amaldagi yer konturlari maydonlar qaydnomasi asosida tuzilgan xarita tasvirlangan (1-

rasm). 

 

1-rasm. Fermer xo‘jaligi yer konturlarini amaldagi joylashuv 

xaritasi. 

Ushbu rasmda mualliflar tavsiyasiga ko‘ra yangi shakldagi maydonlar 

qaydnomasining tarxi aks ettirilgan. Fikrimizcha,mazkur fermer xo‘jaligi yer 

uchastkasi uchun ishlab chiqilgan maydonlar qaydnomasi talab darajasida 

bajarilmagan. 

Ushbu uslubni respublikada faoliyat yuritayotgan barcha fermer xo‘jaliklarida 

tadbiq etish yer axborotini haqqoniyligini va shaffofligini ta’minlaydi hamda inson 

omili ta’sirini kamaytirishga xizmat qiladi. Bunda fermer xo‘jaligi yer uchastkasi 

darajasida yer balasini yuritish maqsadga muvofiq deb hisoblanadi. 

Respublikamiz yer fondidan oqilona foydalanishda qishloq xo‘jalik ekin yerlarini 

tabiiy hosildorligini ilmiy asoslangan holda aniqlash ularni sifat jihatidan baholash 

zaruriyatini tug‘diradi. Tuproq unumdorligini aniqlovchi xususiyatlarga qarab yer 

baholash usullaridan biri-uning bonitrovka qilish, ya’ni solishtirma bahosini 

belgilashdir. Bu esa davlat yer kadastrini yuritishga oid tadbirlarni metodologik 

asoslashga xizmat qiladi. 

Ma’lumki, yer kadastri xujjatlari tarkibida qishloq xo‘jalik yerlarini sifat jihatdan 

baholash ko‘rsatkichlari qayd qilib beriladi. Yerlarni sifat bahosi ikki turdan iborat 

bo‘lib, birinchisi tuproq qatlamini unumdor qismini quvvatini aks ettiruvchi bonitet 

bali, ikkinchisi qishloq xo‘jaligi yerlarining normativ qiymatini baholashdan iborat. 

Birinchi turdagi baholash ishlari “Tuproqshunoslik va agrokimyo” ilmiy tadqiqot 

instituti, ikkinchi turdagi ya’ni normativ baholash ishlari “O‘zdavyerloyiha” ilmiy 

loyihalash instituti mutaxassislari tomonidan amalga oshiriladi. Yer kadastri 

hujjatlarida asosan har ikki turdagi baholash ishlarini natijaviy ko‘rsatkichlaridan 

foydalaniladi. 

Demak, yer kadastri axborotlarini shakllantirishda qishloq xo‘jaligi yerlarini 

tabiiy unumdorlik ko‘rsatkichlari (bonitet ballari) ni aniqlash natijalaridan foydalanish 

zarurligini qayd etamiz. 

Sug‘oriladigan maydondagi muayyan tuproq turi bo‘yicha bonitet balini hisoblash 

uning asosiy hususiyati bo‘yicha tuproq turiga berilgan balga mos tuzatuvchi 

koeffitsentlarga ko‘paytirish uslubi orqali aniqlanadi. 

